
Vital Fundazioak Foro Capital abiarazi du, Gasteizen eta Arabaren etorkizuna bultzatzeko elkarrizketarako eta ideietarako gunea  

• Lehenengo topaketa urtarrilaren 16an izango da, Imanol Pradales lehendakariaren ponentziaren eskutik    
• Ekitaldiak hilean behin izango dira ARKABIAn, Vital Fundazioaren gune kultural berrian, eta zuzenean jarraitu daitezke streaming bidez, ingurune digitalean duten eragina luza dezan   
Vitoria-Gasteiz, 2025eko abenduak 11.- Vital Fundazioak Foro Capital jarriko du abian 2026ko urtarrilaren 16an. Sustraiak Gasteizen, Arabako ikuspegia eta Estatuko eta nazioarteko irismena dituen elkarrizketarako, topaketarako eta ideietarako gune berri bat da, eta Gasteizko eta Arabako Lurralde Historikoko bizitza sozial, ekonomiko, politiko eta kulturalaren erreferente bihurtzea du helburu.
Foro Capital gogoetarako gune lasaia eta partekatua eskaintzeko, abagune politikoa, ekonomikoa, soziala eta kulturala aztertzeko agora izateko eta Araban bizi diren pertsonen bizitza hobetzeko ondorio baliagarriak ateratzeko gune izateko bokazioaz sortu da. Hilean behin egingo da foroa (10 ekitaldi izango dira urtean), eta Gasteizko eta Arabako erakundeetako, enpresetako, gizarteko nahiz kulturako ordezkariak bilduko ditu ARKABIA, Vital Fundazioaren gune kultural berrian. Topaketa bakoitza zuzenean jarraitzeko aukera izango da streaming bidez.
Foro Capitalen estreinaldia 2026ko urtarrilaren 16an izango da, ostirala, 9:00etan, eta Imanol Pradales Eusko Jaurlaritzako lehendakariak hartuko du parte. Ponentziaren ostean, Pradalesek topaketara bertaratutako pertsonek egiten dizkioten galderei erantzungo die.
ARKABIAk abenduaren 17an irekiko ditu ateak, eta gune ireki, moderno eta zerbitzu publikorako bokazioduna izan dadin sortu da; hortaz, gizarte ongizatearen, kultura garapenaren eta herritarren dinamizazioaren motor bihurtzeko diseinatu da. Zentzu horretan, “Gasteizko bizitza sozialaren eta kulturalaren epizentro bihurtzeko espazio berri honen proposamen sustatzaileetako bat da Foro Capital”, nabarmendu du Jon Urrestik, Vital Fundazioko presidenteak. “Eta, batez ere, Gasteizek eta Arabak Euskadiko, Estatuko eta Europako agendan dagokien lekua izan dezaten sortu da, pentsamendu pluraletik, azterketa zorrotzetik eta elkarrizketa lasaitik abiatuta”. 
Urrestik azpimarratu duenez, proiektua “bat dator Vital Fundazioaren esentzia historikoarekin: pertsonen, Lurraldearen, enpleguaren, industriaren, berrikuntzaren, kulturaren, gizarte-ongizatearen eta aurrerapen partekatuaren zerbitzura jardutea”.
Foro Capitalek hilero hurbilduko ditu Gasteizera Euskadiko, Estatuko eta Europako bizitza politiko, ekonomiko, sozial eta kulturaleko pertsona garrantzitsu, eragin handiko eta entzutetsuak. Beren arloan erreferente diren pertsonak, egungo erronka handien aurrean Arabari, Euskadiri, Estatuari, Europari eta munduari buruz duten ikuspegia partekatuko dutenak. Aurrez aurreko dimentsioaz gain, foroak ikus-entzunezko formatu erakargarria izango du, topaketak zuzenean jarraitzeko eta ingurune digitalaren bidez, duten eragina luzatzeko. “Eztabaidarako gune bat sortzeaz gain, gure Lurraldearen etorkizunerako eragin positiboa izango duen tresna bat aktibatzea da helburua”, adierazi du Urrestik, eta Foro Capital “Gasteizko eta Arabako herritarrak harro sentiarazteko arrazoi bihurtzeko asmoz ere sortu dela” azpimarratu du.
Proiektu berri honi esker, Vital Fundazioak Lurraldearen eraldaketa sozialean, kulturalean nahiz ekonomikoan eragile aktibo den aldetik duen zeregina indartu du, “Foro Capital 2026rako ditugun beste mugarri estrategiko batzuei gehituko zaie, hala nola ARKABIA gunearen beraren sorrera, Estadio Berriaren eraberritze integralaren amaiera, gure egoitza sozial berriaren irekiera eta Arabako Errioxako ardoaren museo handia martxan jartzea”, amaitu du Urrestik.

